
1 

2020ko AZAROAREN 26an UDALBATZARRAK EGINDAKO OHIKO 
OSOKO BILKURAREN AKTA      13 zk. 
 
 
 
 Zarauzko udaletxeko batzar-aretoan, 2020ko azaroaren 26an, arratsaldeko 
zazpietan, Udalbatzarra bildu da, egun eta ordu horietarako aurretik deituta zegoen 
ohiko bilkura egiteko xedez. 
 
 
 Udalbatzako kide hauek bertaratu dira: 
 
 Batzarburua  Xabier Txurruka Fernandez jn. 
 
Zinegotziak   Miren Letamendia Belloso and. (telematikoki) 

Jesus Arana Gomez jn. 
Iratxe Zorrozua Eguiazabal and. 
Iban San Martin Hernandez jn. 
Leire Arana Olabarrieta and. 
Ixidor Larrañaga Ayerbe jn. 
Iker Basurko De Miguel jn. (telematikoki) 
Irune Urbieta Alberdi and.  
Koldo Uribarri Zenekorta jn. 
Itziar Murua Uria and. 
Ion Arozena Eizagirre jn. 
Mikel Goenaga Gubia jn. (telematikoki) 
Ainara Landa Argote and. 
Begoña Olaizola Elordi and. (telematikoki ) 
Xabier Etxaburu Elu jn. (telematikoki) 

Jesus Goikoetxea Balentziaga jn. 
Eider Illarramendi Azkue and. 
Gloria Vazquez Herranz and. 
Patxi Elola Azpeitia jn. (telematikoki ) 
Oihane Delgado Pita and. 

 
 Idazkaria  Ines Diaz de Villafranca Arzamendi and. 
 

Kontu-hartzailea  Karmele Lizaso Ubera and. 
 

Covid-19ak eragindako alarma egoera dela-eta, aipatutako zinegotziek 
bideokonferentzia bidez hartu dute parte. 
 
 
 

Gai-zerrendan dauden gaiak aztertzen hasi aurretik, alkate jaunak ADIERAZPEN 

INSTITUZIONAL bat irakurri du, Udalbatza osatzen duten taldeek adostua.  

2020KO EUSKARAREN NAZIOARTEKO EGUNA - ADIERAZPEN 
INSTITUZIONALA 

 
Euskara, aurrerabide 
Gizartea euskaraz biziberritzea helburu 
 
Inoiz inork pentsatuko ez zukeen eran jo gaitu gaitzak. Beste horrenbeste, gaitzaren 
ondorioek. Mundu osoa, gizarte guztiak, egitura guztiak, pertsona guztiok jarri 
gaitu geure benetako neurriaren aurrean, buruz buru. Kupidarik gabe utzi du 
agerian ahaztu nahi genukeen zerbait: zaurgarriak gara; zaurituta gaude. 
 
Erantzukizunaren bidetik heldu diogu erronkari, denon indarrak batuz. Bai 
baitakigu ez dagoela beste irtenbiderik. Euskararen hiztun elkarteak ere sufritu du 
pandemiaren eragina, bereziki erabilera mailan. Zentzu horretan, erakunde 
publikoen konpromisoa sendoa eta egindako lana handia izanagatik ere, ezin izan 
diogu nahi bezala erantzun. 
 
Euskaldunok, baina, ezin dugu ahaztu badela funtsezko ekarpen bat, gizarte-
ahalegin itzel eta miresgarri horren osagai ezinbestekoa eta geure esku soilik 
dagoena: euskaraz egin behar diogu aurre mundu mailako krisiari; euskaraz egin 
behar dugu ilunpetik argira eramango gaituen bidea; euskaraz sendatuko gara, 
euskaraz sendatuko dugu geure gizartea; euskaraz besarkatuko ditugu mundu 
osoko gizakiak. Bat garelako. Euskaraz bat mundu osoarekin. 
 
Horixe da euskaldunok –neurri batean edo bestean euskaraz bizi garen munduko 
herritarrok, alegia– euskara gero eta gehiago, gehiagorekin eta gehiagotan erabiliz 
giza garapenari egiten diogun ekarria. Gizarte kudeaketa aurreratuari gaineratzen 
diogun balio erantsia. 
 
Banaka heltzen diogu, jakina, euskaraz gero eta gehiago bizitzeko konpromisoari. 
Nahitaezko zutabea baita norberaren eginahal hori edozein aurrerabidetan, oso 
bereziki gizarte prozesu konplexuetan, eta horixe da euskara biziberritzea helburu 
duena ere: gizarte prozesu konplexu bat, ertz eta osagai ugari duena. 
 
Ongi asko dakigu hori mundu osoko euskaldunok.   
 
Badakigu, besteak beste, euskaldunok euskararen hiztun elkartea osatzen dugula, 
eta Euskaraldian norberaren erabakimenetik abiatzen dela euskara gehiago, 
gehiagorekin eta gehiagotan erabiltzerakoan inguruan hainbatetan sortzen 
zaizkigun oztopoak gainditzeko bulkada. 
Baina badakigu, era berean, ezinbestekoa dugula elkarrengana biltzen gaituen 
bulkada ere. Norabide biko bektorea baita euskara eta euskaldunok lotzen gaituena: 
euskarak herri egiten gaitu; euskal hiztunon komunitateak egiten du euskara 
orainaren eta etorkizunaren hizkuntza. 
 
Bide horretatik heldu zaizkio beti euskarari aurrerapauso behinenak: norberaren eta 
gizartearen konpromisoak sendo uztartzetik; unean uneko beharrizanei euskaraz 
erantzuteko erabaki sendotik; etorkizunerako bidea euskaraz zolatzeko euskal 
instituzioek, gizarteak eta gutariko bakoitzak egindakotik. 
 
Euskaraldiak eskaintzen digu aurten berriz ere zailtasunak aukera bilakatzeko 
abagunea, krisia aukera bihurtzeko lanabesa. Ingurumari aldrebesean dator, 

ezbairik gabe, aurtengoa, eta horrek areagotu egingo du guztion eta bakoitzaren 
konpromisoaren balioa, administrazio eta erakunde publikoena barne. 
 
Aurtengoan, balio berezi batez apainduko da ahoa bizi, belarria prest eta bihotza 
kartsu dugun guztion ekimena. Aurtengoan, inoiz baino erabakigarriagoa izango da 
euskararekiko gertutasunezko keinu praktiko oro, euskal hiztunongandik zein 
euskararen zabalkundean erdaretatik lagundu nahi dutenengandik datorrela ere. 
 
Esanahi berezi batez jantziko da aurten, ezinbestez, euskara gehiago, gehiagorekin 
eta gehiagotan erabiltzeko ahalegina: egokitu zaigun ataka larritik ateratzeko 
erabakiari, euskaraz ateratzearen ezinbestekotasuna erantsiko diogu euskal hiztun 
nahiz euskararen lagun orok. 
 
Izan ere, bagenekien euskaraz zetorrela geroa, euskaraz ere mintzo dela etorkizuna, 
eta aurten beste zerbait ikasi dugu: egoera zailetatik ateratzeko eginahalean 
lagungarri dugu euskara, bidelagun ezinbestekoa. Krisialditik sendoago ateratzea 
helburu dugun honetan, erabil dezagun euskara ere aurrera egiteko lanabes gisa. 
 
Euskaraz biziberritu behar dugulako geure gizartea. 
Euskararen ahotsa zor diogulako munduari. 
Euskaraz garelako munduko herritar. 
Euskara aurrerabidea delako. 

 
 

Ondoren, eguneko aztergaiak aztertu eta eztabaidatu ditu Udalbatzarrak. 
 
Alkate jaunak, Idazkariak 2020ko azaroaren 16an egindako txostenaren bitartez, 

bilkurak modu telematikoan egiteko proposatutako irizpideak aipatzen ditu eta 
bertaratuak, aho batez, ados azaldu dira. 
 
 

GAI-ZERRENDA 
 
 
 1.- ZINEGOTZI KARGUA HARTZEA 
 

Espedientea: 2020IIII0023 

 
http://bideoakta.zarautz.eus/?pleno=20201126&punto=1 

 
 Idazkariak gai honi dagokionez jarraitu beharreko prozedurari buruz berak 
egindako txosten juridikoa irakurri du. Eta jakitera eman duenez, aurtengo azaroaren 
11n (sarrera-erregistroan 12851 zk.) jaso den Hauteskunde Batzar Nagusiaren 
egiaztagiriaren arabera,  
 

KOLDOBIKA URIBARRI ZENEKORTA jauna 
 
izendatu dute Zarauzko Udaleko zinegotzi, hain zuzen ere, 2019ko maiatzaren 26ko 
Udal Hauteskundeetarako EUZKO ALDERDI JELTZALEA — PARTIDO NACIONALISTA VASCO 

http://bideoakta.zarautz.eus/?pleno=20201126&punto=1

(EAJ-PNV) alderdiak aurkeztutako hautagai-zerrendan zegoena, Jon Andoni Urdangarin 
Urrutia jauna ordezkatzeko. 
 
 Era berean, idazkariak Udalbatzarrari adierazi dio, eta hau jakinaren gainean 
geratu da, aipatutako zinegotzi hautetsiak aurkeztu dituela bai bateraezintasun kausei 
buruzko eta egiten dituen jarduerei buruzko aitorpena bai ondarezko ondasunen 
aitorpena, Udalbatzarrak 2019ko ekainaren 12an egindako osoko bilkuran onartu zuen 
ereduaren arabera; eta horiek Korporazioko kideen Interesen Erregistroan inskribatuta 
geratu direla. 
 
 Segidan, legezko izapideak bete ostean eta –hauteskunde-legedian legez 
ezarritako formularen arabera— aurrez hitz eman ondoren, Uribarri jaunak kargua 
formalki hartu du, eta ondorio guztietarako Zarauzko Udaleko zinegotzi izaera eskuratu 
du. 
 
 
 

2.-  2020ko URRIAREN 29ko BILKURAREN AKTA ONARTZEA. 
 

http://bideoakta.zarautz.eus/?pleno=20201126&punto=2 
 

Udalbatzarrak onartu du, aho batez, 2020ko urriaren 29an egindako osoko 
bilkuraren akta. 
 
 
 
 3.- ALKATETZAREN DEKRETUEN KONTROLA:  
 

 — 2020ko urriaren 24tik azaroaren 20ra. 
 

http://bideoakta.zarautz.eus/?pleno=20201126&punto=3 
 
 Segidan, Alkatetzak urriaren 24tik azaroaren 20ra erabakitako dekretuen berri 
izan du Udalbatzak. 
 
 
 
 4.- TOKIKO GOBERNU BATZARRAREN ERABAKIEN KONTROLA:  
 

— 2020ko urriaren 26tik azaroaren 16ra. 
 

http://bideoakta.zarautz.eus/?pleno=20201126&punto=4 
 
 Era berean, Tokiko Gobernu Batzarrak 2020ko urriaren 26tik azaroaren 16ra 
hartutako erabakien berri izan du Udalbatzak. 
 
 
 

http://bideoakta.zarautz.eus/?pleno=20201029&punto=2
http://bideoakta.zarautz.eus/?pleno=20201029&punto=3
http://bideoakta.zarautz.eus/?pleno=20201029&punto=4

5.- 1213 DEKRETUAREN BERRI JAKITEA: Gazteria arloaren kudeaketaren 
ardura ematea. 
 

2019IIII0006 
 

http://bideoakta.zarautz.eus/?pleno=20201126&punto=5 
 

Udalbatzarrari jakinaren gainean jartzeko, hemen jasotako erabakia irakurri du 
idazkari andreak: 
 

Alkatetzaren 1213 Dekretua, 2020ko azaroaren 5ekoa: 
 

“Udalbatzarrak, 2020ko urriaren 29an egindako bilkuran, ANDONI URDANGARIN 
URRUTIA jaunak zinegotzi karguari uko egin izanaren berri hartu zuen formalki. 

 
Udalak zinegotzi berriaren izendapena izapidetu du Hauteskunde Batzorde Zentralaren aurrean. 
 

Zinegotzi berri izendatzea proposatutako pertsonak kargua beteko du erabateko 
dedikaziorik edo dedikazio partzialik aitortu gabe.  

 
Kargua uzten duen zinegotziak bere eskura utzita zeukan Udalaren Gazteria arloa; 

horregatik, berak kargua uztearekin batera, udal talde politikoaren barruan berriro banatu behar 
dira ardura eta funtzioak. 

 
Aurrekoa ikusita eta urriaren 1eko 40/2015 Legeak (Sektore Publikoaren Araubide 

Juridikoarenak) ematen dizkidan eskurantzak erabilita, ERABAKITZEN DUT: 

 
Lehena.- IRUNE URBIETA ALBERDI andreari ematea Gazteria arloaren kudeaketaren 

ardura, titulartasunaren ardura laga gabe. 
 

 Bigarrena.- Ardura horrek eragina izango du IRUNE URBIETA ALBERDI andreak 
zinegotzi izaera duen denboran. Dena den, edozein unetan eta baldintza formalak aurrez bete 
ondoren, ardura hori aldatu edo baliogabetu ahal izango da. 
 
 Hirugarrena.- Dekretu hau izendatua izan den ordezkariari jakinaraztea, ardura onar 
dezan. Udalbatzarrari honen berri ematea, hark egiten duen lehenengo osoko bilkuran; eta, 
laburtuta, Gipuzkoako Aldizkari Ofizialean eta udaletxeko web orrian argitaratzea. 
 
 Laugarrena.- Dekretu hau Alkatetzaren ebazpen-liburuan transkribatuko da, eta 
hurrengo egunetik aurrera izango du eragina.” 

 
 
 

6.- EAJ/PNV UDAL TALDEKO ZINEGOTZI BATZUEN ORDAINSARIAK 
ALDATZEA. 
 

Espedientea: 2019IIII0006 
 

http://bideoakta.zarautz.eus/?pleno=20201126&punto=6 

 
Akordio-proposamena irakurri ostean, proposamena eztabaidatu eta bozkatu 

dute. Bozketak emaitza hau izan du:  

http://bideoakta.zarautz.eus/?pleno=20201029&punto=5
http://bideoakta.zarautz.eus/?pleno=20201126&punto=6

Botoak alde: 12 (10 EAJ-PNV, 2 PSE-EE) 

Botoak aurka 9 (8 EH Bildu, 1 Podemos-Equo Berdeak) 

Abstentzioak: - 
 

 
Ondorioz, adierazitako gehiengoarekin, Udalbatzarrak erabaki hau hartu du:  

 
“Udalbatzarrak, 2020ko urriaren 29an egindako bilkuran, JON ANDONI 

URDANGARIN URRUTIA jaunak zinegotzi karguari uko egin izanaren berri hartu 
zuen formalki. 

 
Udalak zinegotzi berriaren izendapena izapidetu du Hauteskunde Batzorde 

Zentralaren aurrean. 
 
Horregatik udal talde politikoaren barruan arduren eta funtzioen banaketa berri 

bat egin behar da. 
  
2019ko uztailaren 2an egindako bilkuran, Udalbatzarrak onartu egin zituen 

udalbatzarkideen erabateko dedikazioen edo dedikazio partzialen ordainsariak,  
zinegotzientzako eta talde politikoentzako dirusariak, eta bilkuretara joateagatik jasoko 
ziren kalte-ordainak. 

 
Urdangarin jaunak dedikazio partzial hau zeukan aitortuta: 
 

Jon Andoni Urdangarin Urrutia jauna  (%15) (22 maila) 528,44 euro, 14 hilekotan 

 
Zinegotzi berria izendatzea proposatutako pertsonak kargua beteko du 

erabateko dedikaziorik edo dedikazio partzialik aitortu gabe. Horregatik, eginkizun eta 
ardura berriak beren gain hartuko dituzten udal talde politikoko kide batzuen  
ordainsariak berraztertu egin behar dira. 

 
Alkatetzak aurkeztutako proposamenean zenbatekoa guztira ez da handituko, 

baizik eta zertxobait gutxituko da, kontuan hartuta zinegotzi berriak bilkuretara 
joateagatik jasoko dituen kopuruak ere. 

 
Alkatetzaren proposamena ikusita, eta Antolakuntzako informazio-batzordeak 

irizpena eman ondoren, Udalbatzarrak, gehiengoz, 
 

ERABAKI DU 
 

Erabateko dedikazioa aitortuta duten udalbatzarkide hauen ordainsariak 
aldatzea Udalean indarrean den araubidearen arabera: 
 
 

 Egungo 
maila 

Egungo 
ordainsaria 

Maila 
berria 

Ordainsari 
berria 

Diferentzia 

Jesus Arana Gomez jn. 25 3.898,75 euro, 
14 hilekotan 

26 4.024,10 euro, 
14 hilekotan 

125,35 euro 

Irune Urbieta Alberdi and. 22 3.522,94 euro, 
14 hilekotan 

23 3.648,15 euro, 
14 hilekotan 

125,21 euro 

Leire Arana Olabarrieta 
and. 

18 3.053,04 euro, 
14 hilekotan 

19 3.147,06 euro, 
14 hilekotan 

94,02 euro 

    GUZTIRA 344,58 euro 

 
 

 
7.- ZARAUZKO UDALAREN JABETZAKO LOKALAK, ERAIKINAK ETA 

BIDE PUBLIKOKO ELEMENTUAK GARBITZEKO ZERBITZUA: KONTRATUA 
ALDATZEA ETA ZERBITZU OSAGARRIAK ADJUDIKATZEA 

 
 

Espedientea: 2017I1200003 
 

http://bideoakta.zarautz.eus/?pleno=20201126&punto=7 

 
 Segidan, aztergai honi dagokion akordio-zirriborroa irakurri du idazkari 
andreak. Amaieran, udal taldeek beren iritzia eman dute, eta proposamena bozkatu. 
Hona hemen emaitza: 
 

Botoak alde: 20 (10 EAJ-PNV, 8 EH Bildu, 2 PSE-EE) 

Botoak aurka -  

Abstentzioak: 1 (1 Podemos-Equo Berdeak) 

 
 Horrela, bada, adierazitako gehiengoarekin Udalbatzarrak erabaki hau hartu du: 
 
 

“2017ko ekainaren 29an egindako bilkuran, honako hauek onartu zituen 
Udalbatzarrak: a) ZARAUZKO UDALAREN JABETZAKO LOKALAK, ERAIKINAK ETA BIDE 

PUBLIKOKO ELEMENTUAK GARBITZEKO ZERBITZUAren kontratazioa egiteko Administrazio-
klausulen Agiria eta Baldintza Teknikoen Agiria, eta b) kontratu hori prozedura ireki 
bidez adjudikatzeko deialdia. 

 
Zegokion administrazio-espedientea tramitatu ondoren, 2018ko urtarrilaren 

29ko akordioaren bidez, Tokiko Gobernu Batzarrak kontratu hori OHL SERVICIOS-
INGESAN SA enpresari adjudikatzea erabaki zuen. Kontratuaren baldintzak, gauzatze-
epeak eta ordaintzeko modua lizitazioaren oinarri izan diren Administrazio-klausulen 
Agirian eta Baldintza Teknikoen Agirian adierazitakoak izango dira, eta 
adjudikaziodunak egindako eskaintzarekin bat etorriko dira. Kontratua 2018ko 
martxoaren 2an sinatu zen. 

 
Udalbatzarrak 2019ko azaroaren 28an egindako osoko bilkuran erabaki zuen 

sinatutako kontratua aldatzea elementu berriak sartzeko, zehazki, Azken Portu Goiko 
igogailua eta 3 komun autogarbigarri. 

 

http://bideoakta.zarautz.eus/?pleno=20201126&punto=7

Orain, Herrilan, Azpiegitura eta Zerbitzuetako Departamentuak proposamena 
aurkeztu du kontratua aldatzeko eta Udalak instalatu dituen lokal eta elementu hauek 
sartzeko: bi lokal (Emakumearen Etxea eta Aritzbataldeko pabiloi berria), Musika 
Eskolako areto bat eta autobus-geltokietako markesina berriak. Era berean, COVID-19ak 
sortutako egoerengatik zenbait eraikinetako garbiketa-zerbitzuak indartu egin behar 
izan direnez, proposatu du kontratazio-organoak zerbitzu osagarriak onartzea eta 
zerbitzu horiek eraikinen garbiketa zerbitzuaren kontratistari adjudikatzea, hain zuzen 
ere, OHL SERVICIOS-INGESAN SA enpresari. 

 
Lurraldeko informazio-batzordeak proposamenaren aldeko irizpena eman zuen, 

2020ko azaroaren 19an egindako bileran. 
 
Aurreko hori guztia kontuan hartuta, Udalbatzarrak, gehiengoz, ERABAKI DU: 

 
Lehena.- ZARAUZKO UDALAREN JABETZAKO LOKALAK, ERAIKINAK ETA BIDE 

PUBLIKOKO ELEMENTUAK GARBITZEKO ZERBITZUAren kontratua aldatzea, elementu berriak 
sartzeko, ondorengo baldintzen arabera: 

 

ERAIKINA 
PREZIOA  

BEZ BARNE 

EMAKUMEEN ETXEA 14.053,68 € 

ARITZBATALDE PABILOI BERRIA 13.141,80 € 

MARKESINAK 1.287,36 € 

MUSIKA ESKOLA 3.298,86 € 

GUZTIRA (BEZ barne): 31.781,70 € 

 
Bigarrena.- Zerbitzu nagusiko kontratista adjudikazioduna den OHL 

SERVICIOS-INGESAN SA enpresari adjudikatzea COVID-19a delakoak eragindako 
garbiketa-zerbitzu osagarriak, ondorengo baldintzen arabera: 

 

ERAIKINA 
PREZIOA  
BEZ BARNE 

UDALTZAINGOA 16.930,25 € 

HAZ - ONGIZATE 40.230,00 € 

SANZ-ENEA LIBURUTEGIA 13.410,00 € 

KIROLDEGIA  2.362,29 € 

OROKIETA (zaharra eta berria) 32.854,50 € 

LUDOTEKA 7.112,25 € 

VILLAMUNDA 2.199,24 € 

GUZTIRA (BEZ barne): 115.098,53 € 

 
Hirugarrena.- Ebazpen honen jakinarazpena jaso eta hurrengo bost laneguneko 

epean honako hauek egin beharko ditu adjudikaziodunak: 

- 1.313,29 euroko behin betiko bermea birdoitzea, kontratua aldatzeagatik. 
- 4.756,14 euroko behin betiko bermea birdoitzea, zerbitzu osagarriengatik. 
- Kontratua dokumentu administratibo bidez legeztatzea.” 

 
 
 

8.- KREDITU ALDAKETARAKO ESPEDIENTEA, 2020-KALD-000014-00 zk. 
(KREDITU GEHIGARRIAK). 
 

Esp.: 2020-KALD-00014-00 
 

http://bideoakta.zarautz.eus/?pleno=20201126&punto=8 
 

Akordio-proposamena irakurri ostean, proposamena eztabaidatu eta bozkatu 
dute. Bozketak emaitza hau izan du:  
 

Botoak alde: 18 (10 EAJ-PNV, 8 EH Bildu) 

Botoak aurka 3 (1 Podemos-Equo Berdeak, 2 PSE-EE) 

Abstentzioak: -  

 
Ondorioz, adierazitako gehiengoarekin, Udalbatzarrak erabaki hau hartu du:  

 
 

“Antolakuntzako informazio-batzordeak irizpena eman ondoren, 
Udalbatzarrak, gehiengoz, honako hau 
 

ERABAKI DU 
 

Lehenengoa.- Kreditu Aldaketako Espedientea onartzea. Aldaketak udal 
honetako aurrekontuari eragiten dio eta kreditu gehigarrien bidez egingo da, 
proposamenean ageri den partiden xehetasunaren eta kapitulukako laburpen honen 
arabera: 
 

KREDITU GEHIGARRIAK 

 

Kapitulua Izena Gehikuntzak 

6 INBERTSIO ERREALAK 510.500,00 

KREDITU GEHIGARRIAK GUZTIRA 510.500,00 

 

 

FINANTZAKETA 

 

Kapitulua Izena Zenbatekoa 

8 FINANTZA AKTIBOAK 510.500,00 

http://bideoakta.zarautz.eus/?pleno=20201126&punto=8

GUZTIRA 510.500,00 

 

 

Bigarrena.- Espedientea jendaurrean jartzea, erreklamazioen ondorioetarako. 
Erreklamaziorik aurkezten ez bada, aldaketa behin betiko onartutzat joko da. 
Espedienteak aurrekontu orokorra onesteko jarritako gainerako tramite guztiak beteko 
ditu.” 

 
 
 
9.- EH BILDU UDAL TALDEAK AURKEZTUTAKO PROPOSAMENA: 
 
— Mozioa: Zarauzko ostalaritzari laguntzeko neurriak. 

 

Espedientea: 2020O0010006 
 

http://bideoakta.zarautz.eus/?pleno=20201126&punto=9 
 

Hurrena, EH-BILDU udal taldeak aurkeztutako proposamena irakurri du Arozena 
jaunak. Hona hemen testua: 

 
Mozioa, Zarauzko ostalaritzari laguntzeko neurriak. 

 
ZIOA:  

 
Martxoaren 14ko 463/2020 errege dekretuaren bidez, pandemia egoerari aurre 
egiteko alarma egoeran sartu ginen, eta horren baitan, merkataritza, ostalaritza eta 
beste hainbat zerbitzu eta negoziok itxi egin behar izan zuten, beraien diru-sarrerak 
bat-batean eten eta beraien etorkizuna  kinka larrian jarriz. 
 
Zarauzko udalak, maiatzaren 28an eginiko udalbatzan, itxialdi horretako egoera 
arintzeko bi dirulaguntza lerro ireki zituen, horretarako 1.010.000€ko diru poltsa 
bideratuz. 
 
Azaroaren 6ko EAEko boletinean argitaratutako 38/2020 dekretuarekin, neurri 
murriztaile berriak ezarri ziren kutsatuen etengabeko igoera gelditzeko, 
osasungintza ez saturatzeko eta pertsona oro arriskutik babesteko. Neurri honen 
kaltetu nagusiak ostalaritza eta beraientzako lan egiten dutenak izan dira, berriz ere 
itxi egin behar izan baitute.  
 
Bestalde, azaroko ohiko antolakuntza batzordean, lehenengo (martxoko) alarma 
egoeraren ondorioz jarritako dirulaguntzen onuradunen zerrenda aurkeztu 
zitzaigun. Bertan ikusi ahal izan genuen, diru poltsaren zati handi bat erabili gabe 
geratu zela. 
 
Egoera larri hau luzatzen ari da eta gure ostalariak oso gaizki pasatzen ari dira. Hori 
ikusita, Udalak babesa eta laguntza eman behar die, eta horretarako erabakiak 
beraiei entzunez eta azkar hartu behar dira. 
 
 

http://bideoakta.zarautz.eus/?pleno=20201126&punto=9

Horregatik, honakoak eskatzen dizkiogu Udal Gobernuari: 
 
1. Zarauzko ostalari guztiei irekitako bilera bat antolatzea, guztiei entzun eta 

ikuspegi orokor bat izateko. 
2. Udako tasekin egin zen bezala, negukoak ere ez kobratzea (tasa horiek zein 

izango diren ostalariekin adostuz).  
3. 2021 arte itxoin gabe ostalarientzako diru-laguntzak lehen baino lehen abian 

jartzea. 
4. Ostalaritza irekitzen denerako bonoak prestatuta izan eta kanpaina abian 

jartzea. 
 

Delgado andreak mozioan bosgarren puntu bat sartzeko eskatu du. 
 
Idazkariari galdetu ondoren hartu du hitza argitzeko proposamena aurkeztu duen 

udal-taldeari dagokiola edozein aldaketa, gehikuntza edo ezabaketa onartzea, eta argi 
geratu behar dela zein testu bozkatuko den. 

 
EH-BILDUko taldeak bere proposamenean 5. puntu berri bat sartzea onartu du eta 

alkateari 5 minutuko etenaldia eskatu dio idazketa zehazteko. 
 
Horren aurrean, batzordeburuak bilkura eten egin du iluntzeko zortziak eta 

laurdenetan. Handik 10 minutura ekin diote berriro osoko bilkurari. 
 
Honako puntu hau sartu da: 

5.- Konpromisoa hartzea ostalariei, itxita dauden denborari dagokion uraren, 
argiaren eta alokairuaren fakturak estaltzeko aukera aztertzeko. 

 

 Udal taldeek proposamenaren inguruko iritzia eman dute eta, ondoren, mozioa 
bozkatzeari ekin diote, aipatutako bosgarren puntua gehituta. Hona hemen emaitza:  
 

Botoak alde: 9 (8 EH Bildu, 1 Podemos-Equo Berdeak) 

Botoak aurka 12 (10 EAJ-PNV, , 2 PSE-EE) 

Abstentzioak: -  

 
Horrenbestez, adierazitako botoekin, Udalbatzarrak ERABAKI DU EH BILDU 

udal taldeak aurkeztutako mozioa ATZERA BOTATZEA 
 
 
 
10.- EH BILDU UDAL TALDEAK AURKEZTUTAKO PROPOSAMENA: 
 
— Mozioa: Udal Finantzaketarako Foru Funtsari eta zorpetzeari buruzkoa 

 

Espedientea: 2020O0010005 
 

http://bideoakta.zarautz.eus/?pleno=20201126&punto=10 
 

Hurrena, EH-BILDU udal taldeak aurkeztutako proposamena irakurri du 
Goenaga jaunak. Hona hemen testua: 

 

http://bideoakta.zarautz.eus/?pleno=20201126&punto=10

Mozioa, Udal finatzaketarako Foru funtsari eta zorpetzeari buruzkoa  
 
ZIOA:  

 
COVID-19 koronabirusak mundu osoan eragindako osasun- eta ekonomia-krisiak 

pandemiak bereziki kaltetutako zerbitzuetan gastu handiagoa eragin du, bai eta 

zerga itunduen bidezko diru-bilketa txikiagoa ere. 

 

Udalek beren aurreikuspenak alde batera utzi dituzte eta beste lehentasun eta behar 
batzuei aurre egin behar izan diete, hala nola: herritarren osasun-segurtasuna 
bermatzeko neurriak hartu, garbiketa-zerbitzu gehigarriak ezarri, gizarte-politiken 
esparruan sortutako behar berriei erantzun, udal-merkataritza eta -zerbitzuak 
babestu… 
 
Gainera, udalen zerbitzu asko bertan behera uzteak, alarma egoeraren ondorioz, 
galera ekonomikoak eragin ditu udaletan. 
 
Une honetan, koherenteak izan behar dugu deskribatutako egoera berriarekin, gastu 
eta diru-sarrera handienak arintzeko eta euskal ekonomiaren susperraldia eta 
dinamizazioa bultzatzeko. 
 
Ekonomia Itunaren Batzorde Mistoak, irailaren 30ean bilduta, 2020an % 3,5eko 
defizita onartu zuen euskal erakundeentzat, eta % 3koa 2021erako ( % 2,2 Eusko 
Jaurlaritzarentzat eta % 0,8 aldundientzat). Akordio horretan, lehen aldiz, foru-
aldundiei zorpetzeko gaitasun propioa aitortzen zaie. 
 
Horrela, Ogasun Ministerioarekin uztailean itxitako akordioari (defizitaren % 2,6 
hitzartu zen), foru aldundientzako berariazko % 0,9 gehitu zaio orain, eta % 3,5 
euskal erakunde guztientzat 2020an. 
 
Eusko Jaurlaritzako Ogasun sailburuak adierazi du zorpetze-eragiketen kargurako 
finantzaketa handiagoa eta, ondorioz, epe luzeko zorra handitzea zentzuz onar 
daitekeela, Euskal Autonomia Erkidegoaren finantza- eta kaudimen-egoera 
kontuan hartuta, eta zor publikoaren maila autonomia-erkidego guztietako 
txikienen artean dagoela BPGd-ari dagokionez. 
 
Gipuzkoako Foru Aldundiak erabaki zuen udalei % 20 murriztuko zitzaiela azken 
bi hiruhilekoetan 2020rako bideratuko zen foru funtsa. Baina 2020ko urriaren 15ean 
egindako Finantza Kontseiluan adierazi zen bilketa % 13,3 jaitsiko zela. 
 
Euskal erakundeen interesen aldeko testuinguru horretan, inoiz baino 
beharrezkoagoa da Gipuzkoako udalak udal-aurrekontuen finantza-jarraitutasuna 
erraztuko duen akordio batean integratzea, Gipuzkoako Foru Aldundiak 
zorpetzeko duen ahalmenaren bidez. Horrek balioko luke Udal Finantzaketarako 
Foru Funtsetik (FOFIM) datozen diru-sarrerak ez murrizteko ekitaldi honetan eta 
hurrengoan, COVID-19k sortutako egungo krisiaren bi urte gogorrenetan. Udalek 
Aldundiarekin duten zorpetze-formula horren bidez, udalek itzuli egingo lukete 
2022an eta 2023an itundutako zergengatik izandako diru-sarreren murrizketari 
dagokion zatia. Bizkaiko eta Arabako foru erakundeek dagoeneko iragarri duten 
formula da, eta gure lurraldera zabaltzeko eskatzen dugu. 

Horrela, datorren urteko udal aurrekontuen plangintza abiatuko litzateke, 
ziurtasun- eta egonkortasun-bermeekin, eta, zalantzarik gabe, gure hiriko 
herritarren onerako izango litzateke, egungo egoera ekonomiko eta sanitarioa 
gehien pairatzen ari diren gizarteko sektoreekiko konpromiso publikoak indartuz. 
 
 
Horregatik, Zarauzko Udalbatzak honako hau ERABAKI DU: 
 
1. Gipuzkoako Foru Aldundiari eskatzea, zorpetzeko duen gaitasuna kontuan 
hartuta, udalek, hala nahi badute, 2020rako FFFMren hasierako aurreikuspenetan 
dagokien guztizko zenbatekora arte eska dezatela. Udalek 2022an eta 2023an 
konpentsatuko dizkiote zenbateko horiek Foru Aldundiari. 
 
2. Gipuzkoako Foru Aldundiari eta Eudeli erabaki honen berri ematea. 
 

 
 
 Udal taldeek proposamenaren inguruko iritzia eman dute eta, ondoren, mozioa 
bozkatzeari ekin diote. Hona hemen emaitza:  
 

Botoak alde: 9 (8 EH Bildu, 1 Podemos-Equo Berdeak) 

Botoak aurka 12 (10 EAJ-PNV, 2 PSE-EE) 

Abstentzioak: -  

 
 

Horrenbestez, adierazitako botoekin, Udalbatzarrak ERABAKI DU EH BILDU 

udal taldeak aurkeztutako mozioa ATZERA BOTATZEA 
 
 
 
 11.- ESKARI-GALDERAK. 
 

http://bideoakta.zarautz.eus/?pleno=20201126&punto=11 
 
 
 

Eta aztertzeko besterik ezean, batzarburu jaunak osoko bilkurari amaiera eman 
dio, gaueko bederatzi eta erdietan; eta nik, idazkariak, horren guztiaren fede ematen dut. 

http://bideoakta.zarautz.eus/?pleno=20201126&punto=11

